
Pendahuluan

Masih terdapat beberapa salah faham tentang jlmu dan peranannya dikalangan
kita. Tulisan ini bertujuan menegaskan tentang peranan positif ilmu
pengetahuan sebagai asas kekuatan sesuatu bangsa dan tamadun. Ada yang
telah mengutarakan bahawa apa yang kita sangat perlukan masakini bukanlah
budaya ilmu, tetapi perkara-perkara lain yang mengikut mercka adalah lebih
asas. Ada yang berpendapat faktor terpenting itu adalah iman dan amalan
keagamaan, ada juga yang mengatakan kekuatan ekonomi, dan ada pula yang
menyarankan perpaduan atau semangat kebangsaan. Kita tidak menafikan
peri-pentingnya faktor-faktor tersebut, tetapi faktor-faktor ini hanyalah hasil
atau akibat daripada faktor yang lebih asas, iaitu ilmu. Iman atau amalan
kcagamaan, jika tidak didasarkan kepada ilmu yang luas dan mendalam,
hanyalah seperti bangunan di atas pasir, atau sekuat sarang lelabah; datang ribut
tumbanglah dia. Jika iman atau agama didasarkan kepada ilmu, ianya bukan
sahaja akan mengukuhkan peribadi berkenaan, malah akan memberi
kesejahteraan kepada manusia dan alam. Justeru itu Allah swt menegaskan
bermaksud: "Bahawa hanya orang yang berilmu berupaya mentaati Allah
dengan sebaik-baiknya." Junjungan besar Nabi Muhammad s.a.w juga telah
menggariskan lagi pendirian ini apabila baginda menyatakan bahawa seorang
yang berilmu (mengenai agama) lebih kuat menentang syaitan daripada seribu
orang yang beribadat (tanpa ilmu yang cukup)? Para sahabat, seperti Muadh
bin Jabal memahami penckanan ini yang terbukti dalam kata-katanya: "Ilmu
adalah ketua bagi amal; amal menjadi pengikutnya.” Pencgasan tentang ilmu
dan sumber-sumbernya yang berbagai dijadikan sebahagian penting dari akidah
umat Islam.* Akidah atau dasar-dasar keimanan Islam, tidak dipaksakan ke atas
penganut-pengamtnya tanpa hujjah-hujjah yang boleh diterima oleh fikiran
sihat dan bukti-bukti yang mencukupi. Hubungan akrab di antaraiman danilmu
dalam Islam terbukti dari awal apabila kumpulan ayat-ayat tanzilan pertama
menckankan perthal kacdah dan sumber ilmu,’ Sesungguhnya generasi pertama
yang memeluk Islam di Meckkah mempunyai tahap keimanan amat tinggi.
Keimanan mercka itu bertunjang kepada dasar-dasar ilmu yang kukuh: autoriti

Nabi Muhammad saw dan wahyu yang diterimanya serta bukti-bukti sejarah
yang mereka tontoni. Malah, miengikut kajian Prof., Muhammad Hamidullah,
kebanyakan ayat al-Qur'an yang mengandungi ajaran-ajaran tentang berbagai
aspek keilmuan ditanzilkan di Mekkah, tidak di Madinah.® Benih-benih ilmu
yang telah membuahkan iman mithali itu juga kemudiannya berakar dan
menghasilkan tamadun Islam yang agung dan sebenarnya bersifat sejagat.

limu: Sumber Kekuatan

Ekonomi bangsa yang tidak berilmu, hanyalah ekonomi tumpangan yang
menanti belas ihsan bangsa-bangsa kaya dan maju untuk membuat pelaburan
dan memaksakan syarat-syarat tertentu ke atas kita. Pemindahan teknologi
yang dimimpikan oleh negara-negara penerima pelaburan tidak terjadi.
Masakan negara-negara membangun akan membuka rahsia mereka dan dengan
itu mengurangkan sumber kekuatan mercka! Adalah satu hakikat perniagaan
modcn, bahawa setiap gergasi perniagaan berusaha mengawal rahsia mereka
dengan berbagai cara agar tidak dikalahkan dengan persaingan yang begitu
sengit. Peribadi dan bangsa berilmu akan membina kekuatan ekonomi yang
berdayacipta dan mengatasi segala macam saingan yang dihadapinya. Malah
terdapat negara-negara tertentu seperti Amerika Syarikat, United Kingdom,
beberapa negara di Eropah, Jepun dan Australia yang kini mengeksport lmu
dan pendidikan sebagai sumber ekonomi penting. Prof. Paul Kennedy dari
University Yale, Amerika Syarikat, dalam bukunya yang menjadi International
Best-Seller telah menganalisakan faktor-faktor penting kebangkitan dan
kejatuhan kuasa-kuasa besar dari abad ke 16 hingga ke abad ke 20 Masehi,
seperti kerajaan Islam Turki dan Mughal India, Dinasti Ming China, Jepun,
Russia dan negara- negara Eropah. Beliau mendapatibahawa dua faktor utama
yang saling berkaitan ialah kewibawaan sistem dan kuasa ekonomi, dan
kekuatan teknologi kefenteraan.” Namun, masik boleh disimpulkan dari
analisanya ini bahawa faktor yang mendasari kedua-duna "faktor akibat" ini masih
lagi sikap terhadap ilmu dan penghayatan budaya ilmu. Beliau mendapati sikap
puas-hati, jumud dan angkuh golongan-golongan berkuasa di kalangan ilmuan
dan pemerintah di dalam kerajaan Turki, India dan China di atas adalah antara
sebab utama kelemahan sistem ekonomi dan teknologi ketenteraan mereka ®
Keadaan sedemikian adalah sebahagian dari jelmaan gejala yang disebut oleh
Prof. S.M.N. al-Attas sebagai "kekeliruan dan penyelewengan dalam ilmu"?
Walaupun Prof. al-Attas menggunakan konsep baru ini bagi membincang
masalah-masalah umat dan tamadun Istam, tetapi ianya sesuai digunakan bagi
tamadun lain juga.

Scmangat kebangsaan atau perpaduan, jika tidak dikembangkan dengan
dasar-dasar ilmu, akan menjadi alat bagi pemimpin-pemimpin palsu untuk
memcrintah dengan kuku besi. Lebih malang lagi, semangat kebangsaan

sedemikian tidak akan mempunyai tujuan kemanusiaan luhur, malah ianya
mungkin melahirkan chauvanisme yang amat sempit dan merbahaya seperti
yang telah ditunjukkan oleh faham fasisme di Jerman, Itali dan Jepun menjelang
Peperangan Dunia Kedua. Kesedaran manusia tentang kepentingan, arah dan
isi perpaduan dan semangat kebangsaan memerlukan ilmu,

Jelas bahawa bangsa yang mempunyai kekuatan-kekuatan lain, seperti
jumlah tenaga manusia atan kekuatan ketenteraan, walaupun berperanan dalam
membantu kekuatan sesuatu bangsa tersebut, tidaklah merupakan faktor yang
boleh memberi kekuatan hakiki, apatah lagi untuk memberi arah dan makna
dalam pembangunan menyeluruh bangsa itu. Hal ini diakui juga oleh Ibn
Khaldun.” Malah telah berlaku beberapa kali dalam sejarah bagaimana sesuatu
bangsa yang kuat tetapi tidak ditunjangi oleh budaya ilmu yang baik, akan
memeluk dan menganut nilai-nilai dan ciri-ciri tamadur lain yang ditaklukinya
itu. Hal ini boleh kita simpulkan sebagai satu prinsip umum sejarah. Kaum
Biadab yang terdiri daripada sukubangsa Jerman, yang ada satu ketika dipimpin
oleh Attila (m. 453M), telah mengganas dan menakluk Imperaturia Roma
sebelum abad keenam Masehi. Tetapi seperti yang telah dirumus oleh Profesor
Sayyid Muhammad Naquib al-Attas, orang-orang Jerman yang tidak berilmu
dan bertamadun itu tiada berhasil memusnahkan Imperaturia Roma yang telah
tegap berdiri dengan keindahanriya sebagal salah satu tamadun tertinggi dalam
sejarah manusia. Malah golongan Kaum Biadab itu sendiri yang telah ditakluki
oleh kebudayaan Roma dengan mengikut cara dan kebiasaan hidup Romawi
sehingga meniru kedudukan golongan feoderatinya.” Begitu juga halnya
dengan bangsa Mongol di bawah pimpinan. Jenghiz Khan (m. 1227M) dan
Kublai Khan (m. 1294M) dalam hubungan mercka dengan tamadun China.
Orang-orang Mongol akhirnya telah di"cinakan”. Waris mereka Hulagu, dan
Timur Yang Tempang (Tamerlane) yang mengganas dan menakluki
negara-negara Islam di India Utara, Iran dan beberapa bahagian di Timur
Tengah juga telah memunjukkan kekalahan mereka di arena tamadun.- Malah
rumpun bangsa Mongol dan Turki yang dulunya amat biadap, dan telah
mengakibatkan banyak kerosakan ketamadunan Islam telah memeluk agama
Islam, dan kemudiannya telah melahirkan kekuatan-kekuvatan tersendiri dalam
sejarah Islam. Umat Islam yang berselerakan di Turki, China dan Soviet Rusia
hari ini terdiri dari rumpun bangsa ini."”

Sebaliknya, seperti yang dapat difahamkan dari perkembangan di atas,
bangsa yang tidak begitu besar jumlahnya, boleh mempunyai pengaruh besar
dan berkekalan ke atas bangsa-bangsa lain yang lebih besar dan kuat bala
tenteranya. Adalah diakui oleh semua bahawa pengaruh keilmuan Yunani kuno
ke atas tamadun lain amat kuat, dari zamannya sehingga masakini. Malah
mengikut seorang sejarawan terkenal Will Durant, "Setiap isu yang
menggetarkan dunia hari ini pernah diketengahkan di Athens zaman dahulu...."

("Every issue that agitates the world today was bruited about in Ancient
Athens..").” Begitu jugalah pengaruh keilmuan Perancis ke atas Jerman dan
Rusia, dan pengaruh Jerman -- yang telah banyak mendapat pengaruh Perancis
-- amat besar terasnya di Amerika Syarikat.* Sehubungan dengan ini juga
pengaruh keilmuan bangsa Yahudi itu dapat disangkal lagi oleh masyarakat
zaman moden.

Budaya llmu Yunani

Satu bangsa yang telah begitu banyak mempengaruhi tamadun manusia ialah
bangsa Yunani. Pencapaian bangsa ini, khasnya yang berpusat di Athens
hampir dua ribu tahun dahulu boleh memberikan banyak pengajaran kepada
kita. Salah satu daripadanya ialah bahawa yang mempunyai tradisi iimu akan
mempunyai pengaruh besar kepada bangsa-bangsa lain yang jauh lebih besar
jumlah rakyatnya dan lebih kuat bala tenteranya. Hal ini juga nampaknya
merupakan satu hukum umum sejarah. Hasil keilmuan Yunani, terutama yang
berpusat di Athens, berpengaruh besar ke atas Roma dan bangsa-bangsa lain
sehingga ke hari ini. Dan di zaman kegemilangannya jumlah rakyat dan askarnya
tidak seramai dan sekuat Roma. Bidang-bidang keilmvan seperti falsafah
dengan segala aspek penclitiannya, logik, matematik (terutama geometri)
adalah hasil pemikiran Yunani yang mempengarubi beberapa aliran dalam
tamadun Islam, dan terutamanya tamadun Barat sechingga ke hari ini. Dalam
bidang perubatan, sumpah Hippocratic (m. di sekitar 500 Sebelum Masehi) yang
menggariskan etika perubatan Barat dan moden masih digunakan.” Malah
Sukan Olimpik itu sendiri adalah penjelmaan kembali salah satu ciri budaya
Yunani kuno yang berpengaruh itu.

Secara wmumnya masyarakat Yunani adalah satu masyarakat yang
menggemari ilmu pengetahuan, Malah yang meragui kemungkinan mendapat
pengelahuan dari kalangan mercka, seperti’ golongan Sufastaiyya (Sophists),
tetap juga mengagongkan proses pemikiran. Golongan ini yang menyatakan
bahawa manusia tidak mungkin mencapai apa-apa pengetahuan yang pasti,
telah menekankan aspek-aspek falsafah, logik, retorika dan bahasa dalam
kurikulum pendidikan mereka sehingga bidang-bidang ini mencapai tahap yang
tinggi. Pendidikan dalam masyarakat Yunani kuno khasnya yang berpusat di
Athens, dilakukan oleh budaya itu sendiri sebagai satu usaha menyeluruh seumur
hidup. Robert M. Hutchins, bekas Presiden dan Canselor University of Chicago
amat kagum dengan tradisi keilmuean bangsa’ Yunani ini. Beliau menulis
bahawa: "Di Athens, pendidikan bukanlah satu kegiatan yang terbatas pada
masa-masa tertentu, di tempat-tempat tertentu, atau pada peringkal umum
tertentu, Pendidikan merupakan matlamat utama masyarakat, Kotaraya
mendidik manusia. Manusia di Athens dididik oleh budaya, oleh paideia".'*

Bagi ahli-ahli falsafah Yunani seperti Socrates, mercka meletakkan ilmu
sebagai keutamaan tertinggi (arefe), dan kesemua kejahatan berpunca dari
kejahilan. Bagi mereka, tanpa ilmu yang sebenar, amalan baik adalah mustahil;
dengan ilmu sebenar amalan baik adalah satu kepastian.”” Namun konsep ilmu
orang Yunani tidak jitu, tidak bersepadu. Contohnya, walaupun mereka
mengaitrapatkan antara ilmu dan akhfak, di peringkat teori seperti yang
disebutkan di atas, tctapi kelihatan terdapat semacam percanggahan di
peringkat amalan. Will Durant mengulas hal ini dengan berkata bahawa
orang-orang Athens di abad ke 5 Sebelum Masehi bukanlah merupakan contoh
akhlak yang baik. Malah pembangunan akal mereka telah melonggarkan
mereka dari tradisi-tradisi akhlak mereka dan membuatkan mereka hampir
tidak bermoral. Kaum lelaki mereka, termasuk ahli-ahli fikir, melakukan
hubungan seks yang agak bebas, termasuk dengan kaum sejenis. Demosthenes,
scorang ahli falsafah, merakamkan pandangan hidup mereka yang logis tetapi
tidak berakhlak: "Kami mempunyai institusi pelacur kelas tinggi (courtesans)
untuk keseronokan, gundik-gundik untuk kesihatan tubuh badan, dan isteri
untuk melahirkan zuriat halal dan untuk menjadi penjaga rumah yang
dipercayai."® Dalam hubungan seharian mereka, orang-orang Yunani
mengakui keutamaan sikap amanah, tetapi dia terlebih dahulu akan mencuba
segala helah yang lain sebelum menunaikan amanah. Mereka akan mungkir
janji apabila ianya menguntungkan. Dalam peperangan, mereka akan berusaha
mengakibatkan kehancuran mutlak walaupun sesama sendiri kerana mereka
tidak dibendung oleh adat atau ugama.”

Keadaan ini berlaku mungkin kerana mereka tidak mempunyai sumber
pengetahuan normatif kecuali akal dan tradisi (atau agama) yang seringkali pula
saling bertentangan. Mungkin juga keadaan ini berlaku akibat dari sekularisme
yang muncul dengan pemikiran Aristotle, seperti yang disebutkan oleh Prof.
al-Attas. Beliau berpendapat bahawa Aristotle telah merasmikan sekularisasi
dalam falsafah dan kehidupan apabila beliau (yakmi Aristotle) mengeluarkan
dan memisahkan Tuhan daripada manusia dan alam. Ini adalah kerana
Aristotle mahu menyelamatkan Tuhan dari "terhina" dengan aspek-aspek
perubahan yang dialami oleh alam dan manusia. Lebih besar lagi implikasi dari
perkembangan ini ialah apabila ditakrifkan bahawa Tuhan tidak boleh berfikir
tentang makhluknya tetapi hanya tentang Dirinya sendiri.®® Sehubungan dengan
ini, satu lagi contoh ketidaksepaduan konsep ilmu Yunani dapat dikenalpasti;
iaitu kecenderungan untuk memisahkan alam dunia dan benda sebagai sumber
ilmu yang pasti demi mengiktirafkan alam idea yang universal dan pasti. Dari
satu pihak terdapat Leucippus dan murid atau rakannya, Democritus yang
menyatakan bahawa hakikat kewujudan (termasuk roh} hanyalah benda-benda
yang diperbuat dari zat-zat kecil yang dikenali sebagai atom. Atom tidak akan
musnah; sekadar berubah bentuknya sahaja. Kemudiannya sains moden dengan

inisiatif Dalton membuat hukum bahawa tenaga (energy) tidak boleh
dimusnahkan, tetapi boleh berubah bentuk (fransformed) saja. Di satu pihak
lain, terdapat Socrates, Plato dan Aristotle, tidak banyak berbeza dari
Democritus, merasakan bahawa perubahan-perubahan alam dunia dan benda
tidak berupaya memberikan ilmu, yang meremebkan alam benda dan
menumpukan perhatian pada akhlak, politik dan alam idea atau bentuk (form)
yang universal. Ajaran mereka bertiga ini telah membawa akibat buruk pada
perkembangan sains penyelidikan yang berdiri atas prinsip bahawa alam benda
int adalah salah satu sumber ilmu, Di pihak yang ketiga pula, terdapat golongan
Sufastaiyya seperti Protagoras dan Gorgias yang lebih menckankan proses
pemikiran dan menolak langsung kemungkinan manusia mempunyai ilmu
pengetahnan, Seperti yang telah disebutkan di atas, golongan inilah yang
memulazkan pengajaran nahu bahasa, dan logik serta ilmu dialektik yang
mempunyai peagaruh besar di dunia.®

Di kalangan cendekiawan Islam moden, saya berpendapat bahawa
Muhammad Iqbal adalah di antara yang dapat menyelaru perbezaan asas antara
roh keilmuan Islam dengan roh keilmuan Yunani kuno, khasnya yang dibawa
oleh Socrates dan Plato. Mengikut Igbal, Socrates membataskan pemusatan
pengkajiannya kepada alam manusia saja, dengan tidak meliputi alam haiwan,
tumbuhan atau cakerawala. Scbaliknya, ajaran al-Qur’an mengajak manusia
memerhatikan segala yang wujud di alam maya ini dengan segala ancka
fenomenanya. Plato, scbagai pengikut setia Socrates, memandang hina kepada
keupayaan pancaindcra untuk memperolehi ilmu pengetahuan. Pancaindera
berupaya hanya memberi pendapat (opinion) bukan ilmu, 2

Budaya llmu Yahudi

Kaum Yahudi adalah kaum yang juga berjumlah kecil tetapi mempunyai budaya
ilmu yang kuat. Dan seperkara lagi harus digariskan, walaupun ianya mungkin
telah dikctahui rama; iaitu pengaruh orang-orang Yahudi yang selama beribu
tahun tidak mempunyai negara dan mengalami penindasan dalam sebahagian
besar sejarah mereka dan tidak mempunyai jumlah yang besar, Mengikut satu
sumber Yahudi, pada tahun 1982, jumlah rakyat Yahudi di Israel yang
merupakan 25% jumlah Yahudi sedunia ialah 3.4 juta orang. Ini bermakna
jumlah orang-orang Yahudi sedunia ialah lebih kurang 13.6 juta yakni kurang
dari jumlah rakyat Malaysia. Hampir separub daripada bangsa Yahudi ini
tinggal di Amerika Syarikat dan Kanada® Tetapi mercka masih tetap
mempunyai pengaruh besar, sama ada baik atau pun buruk, dalam tamadun
manusia moden. Barruch Spinoza ahli falsafah, Albert Einstein dalam bidang
sains, Karl Marx dalam bidang politik dan sosio-ekonomi, dan Sigmund Freud
dalam bidang psikologi hanyalah beberapa nama berketurunan Yahudi yang
berpengaruh besar dalam alam pemikiran dan keilmuan manusia, Di Amerika

Syarikat, per!garuh Yahudi amat kuat sekali di semua lapangan kehidupan.
HePry Kessinger (th 1923) merupakan orang Yahudi pertama menjadi
Setiausaha Negara Amerika Syarikat, manakala Arthur Goldberg (lahir 1908)

HICH]JUI Dila Amerika Syar ikat di Pertubuhan Bangsa-Bangsa Bersatu. Jumlah
orang-orang Yahudi yang menduduki jawatan-jawatan pen-ting. dala{n
Mahkamah Tinggi, Senate dan Kongres, serta yang menjadi ahli-ahli media
massa tidak terhitung ramainya.

Menyedari betapa besarnya pengaruh Yahudi dalam dunia moden inilah
Abba Eban, seorang ahli Kabinct (Parlimen Isracl), dan bekas Duta Israel ke
Pertubuhan Bangsa-Bangsa Bersatu dan bekas Menteri Pendidikan Israel
menyatakan dengan bangganya bahawa apa difikir dan diamal olch manusia
selama ini telah dipengaruhi oleh pengalaman Yahudi. Pemikiran dan
faham-faham bidang agama, falsafah, perundangan, undang-undang, sains,
sastera, institusi-institusi politik, idea-idea akhlak - semuanya digerakkan oleh
ombak pemikiran yahudi** Walaupun orang-orang Yahudi yang berpengaruh
tidak mengamatkan agama Yahudi, malah mungkin menolak agama itu sama
sckali seperti Einstein, tetapi kesctiaan pada nasib dan masa depan bangsa
Yahudi amat mendalam.® Mercka mempunyai tradisiilmu yang lama, berpunca
dari kitab Taurat dan tulisan-tulisan rabbi dan cendekiawan mereka. Mereka
menghayati apa yang disebut oleh Eban scbagai "satu keghairahan mencari
makna" ('@ Passion for meaning") yang telah membuat mercka berusaha
mengharungi segala kesusahan sepanjang sejarah.’* Pada abad ke 19 Masehi,
orang-orang Yahudi mula memberi keutamaan kepada ilmu-ilmu sekular untuk
membebaskan diri dari kemelaratan dan penindasan.” Menyedari betapa
pentingnya dikukuhkan budaya dan kesedaran tradisi keilmuan sebagai perkara
terpenting kekuatan mereka, Persatuan Pencrbit Yahudi Amerika Syarikat dan
Persatuan Sejarah Yahudi England dalam tahun 1903 menerbitkan sebuah buku
mengenai Musa ibn Maimun (atau Moses Maimonides, meninggal 1204M)
seorang tokoh keilmuan dan keagamaan mereka yang terulung sebagai buku
pertama dalam siri tentang "Tokoh-Tokoh Penting Yahudi". Musa ibn Maimun
ini, perlu disebut, hidup di bawah pemerintahan Sultan Salahuddin al-Ayyubi,
dan pernah menjadi doktor peribadi beliau.?®

Budaya limu di China dan India

Umumnya masyarakat Cina dari semenjak dahulu lagi memberi penckanan
istimewa kepada pembelajaran dan pendidikan. Dalam tamadun ini,
pendidikan diberikan keutamaan sedemikian rupa sehinggakan setiap
pentadbir diwajibkan lulus peperiksaan tertentu. Dalam tamadun ini juga, para
cendckiawan mempunyai pengaruh yang amat besar dalam kehidupan negara
dan masyarakat® Tetapi, seperti yang diperhatikan oleh Rosenthal, "Tlmu"
tidak menduduki martabat satu konsep asas atau tidak menjadi satu slogan yang

dicita-cita oleh semua lapisan rakyat, seperti yang terdapat dalam tamadun
Islam contohnya® Ilmu dalam pandangan masyarakat Cina, khasnya dari
mazhab Konfusiusme Baru, dipengaruhi oleh penckanan kepada amal. Dalam
tradist pemikiran Cina, amal dianggap lebih utama dari ilmu dan menjadi
perhatian utama individu dan masyarakat, Malah kecenderungan kuat terhadap
amal ini merupakan faktor utama kenapa kebudayaan Cina tidak mempunyai
falsafah formal yang meliputi bidang-bidang logik (kaedah berfikir),
epistemologi (berkenaan sumber-sumber ilmu, cara-cara memperolchi dan
membuktikannya) dan aksiologi (berkenaan nilai). Tidak mempunyai falsafah
formal bermaksud bahawa mereka tidak menulis dan menghurai dengan
sistematis gagasan pemikiran mereka. Mengikut scorang ahli sejarah falsafah
Cina yang terkenal, Fung Yu-Lan, ahli-ahli falsafah Cina kebanyakannya tidak
menganggap lmu sebagai perkara penting kecuali yang boleh diamalkan,®

Walau bagaimanapun, ada juga pandangan yang memberi penckanan
kepada keilmuan mendalam seperti yang terkandung dalam filsafat ini: "sebuah
kehidupan yang dihabiskan untuk belajar dan mencapai kesempurnaan
kefahaman adalah lebih bernilai dari kehidupan beramal dan mencari
kesempurnaan akhlak."? Kecenderungan falsafah Cina kepada amal, yang

" mengarahkan kepada pembinaan akhlak, yang tidak semestinya berdasarkan
ilmu dan pemikiran, dipersetujui oleh Fung Yu-Lan.. Beliau memerhatikan
bahawa salah satu sebab kenapa China tidak mempunyai satu sistem sains yang
baik ialah kerana kecenderungan ini. Satu sebab lagi ialah ketiadaan pemisahan
antara diri manusia dengan alam. Pemisahan ini amat penting dalam
mempersiapkan diri untuk mengetahui, mempunyai ilmu tentang alam di
sekitarnya ™ '

Kecenderungan amali dalam falsafah Cina telah memainkan peranan
penting dalam pertumbuhan teknologi dalam tamadun mereka. Tidak dapat
dinafikan bahawa tamadun Cina telah memberi sumbangan besar kepada
khazanah tamadun manusia, sekurang-kurangnya dalam aspek, teknologi
awalan, seperti pembuatan kertas, sutera, percetakan, kompas, ubat bedil dan
lain-lain, Perlu disebut bahawa dalam budaya ilmu Cina seperti juga dalam
budaya ilmu Yunani dan India sehinggalah ke abad ke 19 Maschi, peranan
wanita hampir tiada langsung. Walaupun pendidikan diberikan kepada
puteri-puteri bangsawan, tetapi pendidikan ini, selain dari hal chwal
kewanitaan, terbatas kepada syair.®

Budaya India pula mencermirkan kecenderungan yang bertentangan
dengan falsafah Cina tadi. Penekanan ilmu yang paling abstrak merupakan ciri
umum budaya itu, yang melebihi apa yang terdapat dalam budaya ilmu Islam
contohnya. Dalam falsafah India, amal, berbanding dengan ilmu, tertolak ke
belakang® Malah tidak ada satu tamadun yang begitu banyak mempunyai
mazhab-mazhab falsafah jika dibanding dengan yang pernﬁah terdapat di India,

Olch kerana agama Hindu merupakan teras kehidupan masyarakat India
kuno, semua cabang ilmu tumbuh dan berkembang di sekitar keperluan
keagamaan Hindu. Ilmu astronomi lahir dari penyembahan kepada matahari,
bulan dan bintang-bintang. Pemerhatian dan kajian tentang makhluk-makhluk
ini bertujuan memastikan tarikh bagi perayaan-perayaan dan pengorbanan
keagamaan. Ilmu bahasa pula, seperti nahu dan lain-lainnya tumbuh kerana
keperluan peribadatan yang mesti dilafazkan dengan betul. Sumbangan
keilmuan India juga adalah penting, seperti dalam bidang astronomi, geometri,
perubatan dan lain-lain, Oleh kerana sistem sosial Hindu adalah satu sistem
tertutup, maka penglibatan keilmuan yang bertitik tolak dari agama ini juga
dipelopori dan dikembangkan oleh golongan agama, khasnya Brahmin3
Golongan-golongan bawahan seperti Sudra, dilarang membaca buku-buku suci,
seperti Vedas, secara langsung, Profesor P.T. Raju menghuraikan perkara ini
seperti berikut: .

"Golongan dari kasta Sudra tidak- dibenarkan membaca Vedas,
tetapi digalakkan memahami ajaran-ajarannya melalui karya-karya
sampingan seperti Smirti, hikayat, dan lain-lain. Walau
bagaimanapun, ramai dari golongan Sudra seperti Raja Katayavema
menjadi ilmuan besar, dan yang lain seperti Suta dan Vidura
mengajar jlmu agama kepada ramai, termasuk kepada Brahmin...
Patut disebut bahawa amalan tidak mengajar Vedas kepada Sudra
kini fidak lagi dilaksanakan di institusi-institusi pendidikan ...."*"

Budaya limu di Barat

Dalam ruang ini kita hanya mahu menyentuh sedikit sahaja perkara ini, kerana
budaya ilmu Yunani Kuno dan Yahudi yang telah dibincang di atas merupakan
dua pengaruh besar dalam pembentukan budaya ilmu dan tamadun Barat -
sehingga ke hari ini. Perlu diulang bahawa ilmu theoria episteme dan pemikiran
phronein mendapat penghormatan tinggi di Dunia Kuno Yunani-Roma. Namun
mengikut Rosenthal:®

"Yet, nobody would wish to argue that the attitude toward
knowledge in the Ancient World -as a whole or in any particular
region or epoch of it was inspired and sustained by the same single
minded devotion that existed in medieval Islam. In the merger of
ethics with knowledge, ethics always retained the greater attraction
for the minds and emotions of the Ancients and exercised greater
power over them. Nor was the sphere of religion ever fused with that
of knowledge as inseparably as happened later on in Islam".

Apabila agama Kristian berkuasa di Barat, terutama di Zaman
Pertengahan, konsep itmu tidak lagi menduduki tempatnya dahulu. Dr. Charles

